
Тазалық-саулық кепілі, саулық-байлық кепілі» деген қазақ, қазіргі таңда осы даналық сөздің мағынансын ұмытқандай. Себебі күнделікті көріп жүрген көрініс бізге осыны дәлелдей түседі. Нақтырақ айтқанда айналамыздағы қоқыс, үйілген қалдықтар ауаны ластап, денсаулығымызға кері әсерін тигізуде…

Елбасы Алматыға сапары кезінде ерекше назар аударған мәселесінің бірі – қаладан шығатын тұрмыстық қалдықтарды орналастыру мен қайта өңдеудің мүшкіл жағдайы туралы болды.

Алматы қаласы еліміздегі ең ірі мегаполис болып табылады. Қазіргі танда Алматы еліміздің экономика, қаржы, мәдени және білім беру орталығы екені бәрімізге мәлім. Мегаполистің дамуы мен әлеуметтiк-экономикалық тұрғыда тұрақты iлгерi жылжуы, республикалық бюджеттiң төрттен бiр бөлiгiн қамтамасыз етуi осының айқын белгісі.

«Қоқыс қалдықтарды қайта өңдеу қаланың өзекті проблемасының бірі болып қалып отыр. Әлемдегі жетекші елдердің тәжірибесі көрсеткендей, бұл проблеманы оңтайлы шешуге толық мүмкіндік бар. Мәселен, Швейцарияда әрбір тұрғын қоқысты сұрыптап төгуге міндетті: шыныны шыныға, металды металға, қағазды қағазға. Соның нәтижесінде, шыны сауыттардың 90 пайызы, қағаз өнімдерінің үштен бірі қайта өңдеуге пайдаланылады. Осыдан келіп, Швейцария мен Сингапур сияқты елдер әлемдегі экологиялық ең таза мемлекеттердің қатарында есептеледі. Ал, бізде Алматыдағы қоқыс өңдейтін жалғыз кешен бір жылдан бері жұмыс істемей тұр…». Міне, Елбасы тура осылай деді.

Шынында да, қазіргі уақытта тұрмыстық және өндірістік қалдықтарды жинақтау, жою, өңдеу жалғыз қаланың ғана емес, бүкіл мемлекеттік мәселеге айналып отыр. Республика экологтарының басты құжаты болып саналатын Стратегиялық жоспарда қоршаған ортадағы ластану деңгейін кеміту, тым болмаса өсірмей, тұрақтандыру жайы ерекше назарда тұр. Өткен жылы Қазақстан бойынша қоршаған ортаға шығарындылардың 6,1пайызға азайғаны (3,1 млн тонна) осы экологиялық іс-шаралардың нәтижесі. Биыл Алматы қаласының әкімдігі осы шығарылатын қалдықтың жылдық мөлшерін 237 мың тоннадан 187 мыңға түсіруді көздеп отыр.

Жалпы, қалада күніне 1000-1300 тонна түрлі тұрмыстық қалдық шығарылады. Мұның сыртында үлкен шаһардың қапталына орналасқан ірілі-ұсақты өндіріс, кәсіпорындардан шығарылатын қалдықтар бар. Статистикалық мәліметтер бойынша департаментке қарасты өңірде барлығы 6081 табиғат пайдаланушы ресми тіркелсе, соның 2446-сы Алматыда орналасқан. Бұдан өзге тіркелмеген (дөңгелек жөндеу, шашылық, нан пісіру, көлік жуу сияқты) нысандар да ішінара бой көрсетіп қалады. Уақытша табыс тауып, пайда қуғандар көшенің ойран-топырын шығарып, ластап кете беретіндіктері де жасырын емес. Солардан шығарылатын қалдықтардың барлығын далаға төге берсек, ару қаламыздың ертеңгі келбеті не болады? Тұрғындардың денсаулығы ше? Сондықтан, Елбасымыз қалдықтарды екінші қайтара өңдеп, адамдар игілігіне жаратуды ұсынса, бұл ең алдымен, қаланың, ондағы халықтың болашағын ойлаудан туындаған қамқорлық екені даусыз. Амал не, осы қоқыстарды өңдеумен айналысатын 22 шағын кәсіпорынның алып шаһардан күнделікті жинақталатын қалдықтарды іске жаратуға қуаты жетпей отырғаны шындық. Шет елдік технологиямен жабдықталып, миллиардтаған қаржыға салынған қоқыс қалдықтарын өңдеуге тиісті жалғыз кешеннің тұрысы анау. Қаланың солтүстік-батысындағы «Дорожник» ықшам ауданынынан таяқ тастам жерде орналасқан, жылына 450 мың тоннаға дейін қалдық өңдейтін бұл кешен 2008 жылдың желтоқсан айында сән-салтанатпен ашылғаны белгілі. Алғашында едәуір қарқынмен дабылдатып жұмыс бастаған, «Вторма эколоджи» ЖШС басқаратын кәсіпорынның тіршлігі соңғы кезде мүлде саябырсып қалды. Жүздеген жұмысшысына тиісті еңбекақысын төлей алмай титықтап, оларды қысқартуға, ақысыз демалысқа жіберуге мәжбүр болды. Тығырықтан шығудың жолы ретінде тұрмыстық қалдықтарды қабылдау тарифын 2282 теңгеге дейін көтеріп көрген еді, одан да ештеңе шықпады. Ал, мұның зардабын ең алдымен қала тұрғындары тартуда.
Сондай-ақ өндірістің өсуі, экономиканың дамуы мен халықтың әл-ауқатының жақсаруы қоршаған орта мен экологияға кері әсерін тигізуде. Ауаны ластаушы стационарлы, қозғалмалы көздердің жылдан-жылға артуына байланысты қала атмосферасының ластану деңгейі халықтың денсаулығына кері әсерін тигізіп отырғаны аса маңызды экологиялық проблемаға айналып отыр.

Қазір Алматы ауасының ластану деңгейі өте жоғары (АЛИ – 13,1) болып отыр. Тұрақты жылу көздері, соның ішінде АПК – ға қарасты ЖЭС – 1 8253 тонна зиянды зат бөліп шығарады. Бөлінген заттар ауада химиялық реакцияға түсіп , бұрынғыдан да қауіпті жаңа қосылыстар түзеді. Егер ауа азотпен , күкірт тотықтарымен ластанса, адамның тыныс алу жүйелеріне, көздің қабықшасына әсер етеді, өкпе ауруына ұшыратады. Өсімдіктердің жапырақтарында жүретін фотосинтезді тежейді. Ал , көміртегі тотығы қанның құрамын бұзады және жүйелеріне зиянды әсер етеді , қан арқылы оттегінің ағзаға тарауына бөгет жасайды.

Алматы қаласы үлкен шұңқырда орналасқандықтан, ауаның алмасуы – сирек құбылыс. Өндірістің шығаратын газ тәріздес лас заттарын бөлу немесе олардың мөлшерін азайту үшін әртүрлі химиялық немесе физикалық әдістерді пайдалануға болады. Органикалық отындардың ішінде ауаны көп ластайтыны – тас көмір, ал , газды пайдаланғанда , ауа ластанбайды. Сондықтан , отынның таза түрін , табиғи және жасанды газды , электр энергиясын, биогазды пайдаланған жөн. Қаладағы және қаланың айналасындағы тас көмірмен жағылатын өндіріс орындары мен тұрақты жылу жүйелерін , мекемелер мен шағын кісіпорындарды жаппай табиғи газға көшіру керек. Брлық жеңіл , жүк және жолаушы таситын көліктерді де газға көшірген тиімді . Ол үшін қаланың іші мен сыртындағы жанар – жағармай стансаларын жауып, олардың орнына газ стансаларын орнату қажет.

Қаланың ауасы таза ма? Ғаламдық экологиялық апатты аймақтарды екіге бөліп қарастыруға болады. Біріншісі - әлемдік экологияны улап жатқан Арал теңізі мен Балқаш көлі сияқты аймақтық табиғи апатты жерлер. Екінші - өркениеттің тірегі болып отырған қалалардағы зиянды қалдықтардың адамзатқа әкелген қасіреті.

Үлкен Алматы өзені Есентай өзенінен таза судың аққанын әлі күнге дейін көз көрмепті. Өте лас. Құмы аузы мұрнынан шығып, бетінде бес қарыс болып қоқыс қалқып жүреді. Алатау Алматыны қалқалап, ауа ағынына тосқауыл болады. Ауада қалқып жүрген қалдықтар еш жаққа кетпей, қалалықтардың өкпесіне «тығылады».Алматылықтардың басым көпшілігі қоғамдық көліктерді пайдаланады. Мәселен,Америкадағы 1-2 миллион халқы бар қалаларда қоғамдық көліктер жоқтың қасы екен. Әр адамның жеке көлігі бар.Түптің – түбіне біздің қалалар да сондай жағдайға жетсе, не болмақ? Қазірдің өзінде ауасы адамды шаршататын Алматының жайы осындай.Үшіншіден, кез келген қаланың сыртын жасыл желек белдеу орап жатады. Бүкіл қаланы оттегімен қамтамасыз ететін де осы ағаштар. Қала экологиясының жанашыры болып тұрған мұндай көріністер Алматыда әзірше жоқ. 

Иә , бүгінде қаладағы экологиялық нашарлығы сонша, сау адамның ауру тауып алуы ғажап емес. Тіпті кейінгі жылдары мұнда да ядролық сынақ аймақтары секілді патологиялық ауытқулармен дүниеге келген сәбилер саны жиілей түскен екен. Сондықтан маман - дәрігерлер пікірі, халқы күннен – күнге артып отырған Алматы қаласына «Экологиялық қауіпті аймақ» статусын беру керек дегенге саяды . 

Бүгінде Алматының ауыз су мәселесі баршаны алаңдатуда. Кез – келген шүмекті ашып кеп жіберсеңіз, біраз уақыт тат су мен немесе аппақ хлор ағады. Хлорын тұндырып немесе фильтр арқылы ғана пайдалануға мәжбүр боласың. Адам организміне тікелей әсер ететін осы процеске әлі күнге жөнді көңіл бөлінбей отыр. Соңғы он бес – жиырма жылда бір кездегі сұлу қала азып – тоза бастады. 

Жоғарыда аталған кез - келгеніміздің денемізді тітіркентіп, ауыр ойға жіберетін мәселелерге мен төмендегіше ой қорытулармен толықтырамын. Ең алдымен, талай адамның денсаулығына кері әсер етіп отырған қаламыздың атмосферасына, одан соң осы экологиялық мәселелерді шешуге атқарылатын жұмыс көп.
Пайдаланылған әдебиеттер тізімі
1.  Национальный План действий по охране окружающей среды для устойчивого развития. – Алматы, 2009.
2. Окружающая среда и устойчивое развитие в Казахстане. /Обзор. Серия публикаций ПРООН Казахстан №UDPKAZ 06. – Алматы, 2014.
3. Кенесариев У.И.,Жақашов Н.Ж. «Экология және халық денсаулығы»-Алматы,2013.- 147б.
